
ꯑꯗꯨꯕꯨ ꯌꯣꯟꯗꯨꯅ ꯁꯦꯟꯗꯥꯟ ꯂꯝꯕꯤ ꯑꯣꯏꯅ ꯁꯤꯖꯤꯟꯅꯕ ꯌꯥꯗꯦ।



ꯊꯥꯏꯅ ꯃꯃꯥꯡꯉꯩꯗ, ꯆꯍꯤ ꯅꯧꯔꯤꯕꯤ ꯖꯤꯍꯗꯨꯤ ꯂꯩꯁꯥꯕꯤ
ꯃꯦꯔꯤ ꯀꯧꯕꯤ ꯑꯃꯒꯤ ꯃꯅꯥꯛꯇ ꯁꯦꯝꯕꯤꯕ ꯃꯄꯨꯅ
ꯒꯕ꯭ꯔꯤꯌꯦꯜ ꯀꯧꯕ ꯁꯣꯔꯥꯔꯦꯟꯒꯤ ꯃꯅꯥꯏ
ꯊꯥꯔꯛꯂꯝꯃꯤ। ꯃꯍꯥꯛꯅ ꯃꯦꯔꯤꯗ ꯍꯥꯏꯔꯝꯃꯤ,
“ꯅꯍꯥꯛ ꯅꯆꯥꯅꯤꯄ ꯑꯃ ꯐꯡꯒꯅꯤ ꯑꯗꯨꯒ
ꯃꯍꯥꯛꯀꯤ ꯃꯃꯤꯡ ꯖꯤꯁꯨ ꯀꯧꯒꯅꯤ। 
ꯃꯍꯥꯛꯄꯨ ꯈ꯭ꯋꯥꯏꯗꯒꯤ ꯑꯉꯝꯕ

ꯑꯗꯨꯒꯤ ꯃꯆꯥꯅꯤꯄ
ꯀꯧꯒꯅꯤ। ꯃꯍꯥꯛꯅ
ꯃꯇꯝ ꯄꯨꯝꯅꯃꯛꯇ
ꯅꯤꯡꯊꯧ ꯑꯣꯏꯅ
ꯄꯥꯟꯒꯅꯤ।”



ꯂꯩꯁꯥꯕꯤ ꯑꯗꯨꯅ ꯌꯥꯝꯅ ꯉꯛꯅ ꯍꯥꯏꯔꯝꯃꯤ, ꯃꯗꯨ
ꯃꯇꯧ ꯛꯔꯝꯅ ꯑꯣꯏꯊꯣꯛꯄ ꯌꯥꯒꯅꯤ? “ꯑꯩ
ꯅꯤꯄ ꯛꯅ ꯑꯃꯇꯒ ꯂꯣꯏꯅꯈꯤꯕ ꯂꯩꯇꯦ।”
ꯁꯣꯔꯥꯔꯦꯟꯒꯤ ꯃꯅꯥꯏ ꯑꯗꯨꯅ ꯃꯦꯔꯤꯗ
ꯍꯥꯏꯈꯤ ꯑꯉꯥꯡꯗꯨ ꯁꯦꯝꯕꯤꯕ ꯃꯄꯨꯗꯒꯤ
ꯂꯥꯛꯀꯅꯤ। ꯃꯤꯑꯣꯏꯕꯒꯤ
ꯑꯄꯣꯛꯄ ꯃꯄꯥ ꯂꯩꯔꯣꯏ।



ꯁꯣꯔꯥꯔꯦꯟꯒꯤ ꯃꯅꯥꯏ ꯑꯗꯨꯅ ꯃꯦꯔꯤꯗ ꯍꯥꯏꯔꯝꯃꯤ
ꯃꯗꯨꯗꯤ ꯃꯍꯥꯛꯀꯤ ꯃꯈꯨꯔꯥꯒꯤ ꯃꯆꯥꯅꯨꯄꯤ ꯏꯂꯤꯖꯥꯕꯦꯠꯁꯨ
ꯑꯍꯜ ꯑꯣꯏꯔꯕ ꯃꯇꯝ ꯑꯁꯤꯗ
ꯑꯉꯥꯡ ꯎꯅꯒꯗꯧꯔꯤ। ꯃꯁꯤꯁꯨ
ꯑꯉꯛꯄ ꯑꯃ ꯑꯣꯏꯔꯝꯃꯤ। 
ꯑꯁꯤꯒꯤ ꯃꯇꯨꯡꯗ ꯏꯀꯨꯏ
ꯀꯨꯏꯗꯅ ꯃꯦꯔꯤ
ꯏꯂꯤꯖꯥꯕꯦꯠ ꯎꯅꯕ
ꯆꯠꯂꯝꯃꯤ। ꯃꯈꯣꯏ
ꯄꯨꯟꯅ ꯁꯦꯝꯕꯤꯕ
ꯃꯄꯨꯕꯨ ꯊꯥꯒꯠꯂꯝꯃꯤ।



ꯃꯦꯔꯤ ꯖꯣꯁꯦꯐ ꯀꯧꯕ
ꯅꯤꯄ ꯑꯃꯗ ꯌꯨꯝ
ꯄꯥꯟꯗꯨꯅ ꯂꯧꯅ-ꯂꯥꯅꯅꯕ
ꯍꯥꯏꯅ-ꯁꯤꯡꯅꯔꯝꯃꯤ। 
ꯖꯣꯁꯦꯐꯅ ꯃꯦꯔꯤ
ꯃꯤꯔꯣꯜꯂꯦ ꯇꯥꯕꯗ
ꯋꯈꯜ ꯌꯥꯝꯅ ꯋꯥꯔꯝꯃꯤ। 
ꯑꯉꯥꯡ ꯑꯗꯨꯒꯤ ꯃꯄ
ꯑꯇꯣꯞꯄ ꯅꯤꯄ ꯑꯃ
ꯁꯣꯏꯗꯅ ꯂꯩꯔꯝꯒꯅꯤ
ꯍꯥꯏꯅ ꯈꯜꯂꯝꯃꯤ।



ꯃꯡꯗ, ꯁꯦꯝꯕꯤꯕ ꯃꯄꯨꯅ ꯖꯣꯁꯦꯐꯇ
ꯑꯁꯨꯝꯅ ꯍꯥꯏꯔꯝꯃꯤ ꯑꯉꯥꯡ ꯑꯁꯤ
ꯁꯦꯝꯕꯤꯕ ꯃꯄꯨꯒꯤ ꯃꯆꯥꯅꯤꯄꯅꯤ। 
ꯖꯤꯁꯨꯕꯨ ꯅꯥꯎꯔꯣꯏꯕꯗ ꯃꯦꯔꯤꯒꯤ
ꯃꯇꯦꯡ ꯖꯣꯁꯦꯐꯅ ꯄꯥꯕ ꯇꯥꯈꯤ।



ꯖꯣꯁꯦꯐꯅ ꯁꯦꯝꯕꯤꯕ ꯃꯄꯨꯗ ꯊꯥꯖꯕ ꯊꯃꯈꯤ ꯑꯃꯁꯨꯡ ꯍꯥꯏꯕ
ꯏꯜꯂꯝꯃꯤ। ꯃꯍꯥꯛꯅ ꯂꯩꯕꯥꯛꯀꯤ ꯆꯠꯅ ꯀꯥꯡꯂꯣꯟꯒꯤ ꯆꯠꯅꯕꯤ
ꯏꯜꯂꯝꯃꯤ। ꯑꯅꯧꯕ ꯀꯥꯡꯂꯣꯟꯒꯤ
ꯃꯇꯨꯡ ꯏꯟꯅ, ꯃꯍꯥꯛ ꯑꯃꯁꯨꯡ
ꯃꯦꯔꯤ ꯃꯈꯣꯏꯒꯤ
ꯈꯨꯟꯉꯡ

ꯊꯥꯗꯣꯛꯇꯨꯟꯅ, ꯕꯦꯠꯂꯦꯍꯦꯝ ꯇꯥꯅ ꯀꯥꯡꯒꯠ ꯊꯤꯕ ꯆꯠꯂꯝꯃꯤ।



ꯃꯇꯝ ꯑꯗꯨꯗ ꯃꯦꯔꯤ ꯑꯉꯥꯡ
ꯎꯅꯕꯒꯤ ꯃꯇꯝ ꯑꯣꯏꯔꯝꯃꯤ। 

ꯑꯗꯨꯕꯨ ꯖꯣꯁꯦꯐ ꯀꯥ ꯊꯤꯕ
ꯐꯡꯂꯝꯗꯦ। ꯃꯤꯊꯨꯡ ꯁꯡ

ꯑꯃꯇ ꯑꯍꯥꯡꯕ ꯀꯥ
ꯂꯩꯔꯝꯗꯦ।



ꯖꯣꯁꯦꯐ ꯁꯒꯣꯜ ꯁꯡ ꯑꯃ ꯐꯡꯕ ꯉꯝꯈꯤ। ꯃꯐꯝ ꯑꯗꯨꯗ,
ꯑꯉꯥꯡ ꯖꯤꯁꯨ ꯄꯣꯛꯈꯤ। ꯃꯍꯥꯛꯀꯤ ꯑꯄꯣꯛꯄ ꯃꯃꯥꯅ ꯃꯍꯥꯛꯄꯨ ꯁꯥ

ꯃꯆꯤꯟꯖꯥꯛ ꯊꯥꯛꯅꯕ ꯈꯨꯗꯦꯡ ꯃꯅꯨꯡꯗ
ꯍꯞꯇꯨꯅ ꯊꯅꯝꯃꯤ।



ꯑꯅꯛꯄ ꯃꯐꯝ ꯑꯃꯗ, ꯌꯥꯎ ꯁꯦꯟꯕꯁꯤꯡꯅ ꯇꯨꯝꯗꯨꯅ ꯂꯩꯔꯤꯕ
ꯃꯈꯣꯏꯒꯤ ꯌꯥꯎꯁꯤꯡ ꯉꯥꯛ-ꯁꯦꯟꯗꯨꯅ ꯂꯩꯔꯝꯃꯤ। ꯁꯦꯝꯕꯤꯕ

ꯃꯄꯨꯒꯤ ꯁꯣꯔꯥꯔꯦꯟꯒꯤ ꯃꯅꯥꯏꯁꯤꯡꯅ
ꯃꯈꯣꯏꯒꯤ ꯃꯡꯗ ꯎꯍꯜꯂꯝꯃꯤ

ꯑꯗꯨꯒ ꯑꯉꯛꯄ
ꯄꯥꯎ ꯃꯈꯣꯏꯗ
ꯍꯥꯏꯔꯝꯃꯤ।



“ꯉꯁꯤ ꯗꯦꯕꯤꯗꯀꯤ ꯑꯆꯧꯕ ꯈꯨꯟꯖꯥꯎꯗ ꯏꯄꯨꯔꯣꯏ ꯈ꯭ꯔꯤꯁ꯭ꯇ
ꯀꯟꯕꯤꯕ ꯃꯄꯨ ꯄꯣꯛꯂꯦ। ꯅꯈꯣꯏꯅ ꯑꯉꯥꯡ ꯑꯗꯨ ꯁꯥ ꯃꯆꯤꯟꯖꯥꯛ
ꯊꯥꯛꯅꯕ ꯈꯨꯗꯦꯡ ꯃꯅꯨꯡꯗ ꯍꯤꯞꯇꯨꯅ ꯂꯩꯕ

ꯊꯦꯡꯅꯒꯅꯤ।”



ꯈꯨꯗꯛꯇ,ꯃꯉꯥꯜ ꯌꯥꯝꯅ ꯉꯥꯟꯕ ꯍꯦꯟꯕ ꯁꯣꯔꯥꯔꯦꯟꯒꯤ
ꯃꯅꯥꯏ ꯃꯌꯥꯝ ꯊꯣꯔꯛꯇꯨꯅ, ꯁꯦꯝꯕꯤꯕ ꯃꯄꯨꯕꯨ
ꯊꯥꯒꯠꯇꯨꯅ ꯍꯥꯏꯔꯝꯃꯤ, ...



... “ꯈ꯭ꯋꯥꯏꯗꯒꯤ ꯋꯥꯡꯕꯗ ꯁꯦꯝꯕꯤꯕ ꯃꯄꯨꯒꯤ ꯃꯇꯤꯛ
ꯃꯉꯥꯜ ꯑꯣꯏꯁꯅꯨ ꯑꯗꯨꯒ ꯃꯥꯂꯦꯝꯗ ꯏꯡꯊꯕ, ꯃꯤ
ꯄꯨꯝꯅꯃꯛꯇ ꯑꯐꯕ ꯑꯣꯏꯁꯅ।ꯨ”



ꯌꯥꯎ ꯁꯦꯟꯕꯁꯤꯡ ꯌꯥꯝꯅ ꯊꯨꯅ ꯁꯒꯣꯜ ꯁꯡ ꯇꯥꯅ
ꯆꯠꯂꯝꯃꯤ। ꯑꯉꯥꯡ ꯑꯗꯨ ꯎꯔꯕ ꯃꯇꯨꯡꯗ ꯖꯤꯁꯨꯒꯤ
ꯃꯔꯝꯗ ꯁꯣꯔꯥꯔꯦꯟꯒꯤ ꯃꯅꯥꯏ ꯑꯗꯨꯅ ꯍꯥꯏꯔꯝꯕ
ꯑꯗꯨ ꯃꯈꯣꯏ ꯃꯁꯦꯂ ꯑꯃꯒ-ꯑꯃꯒ ꯍꯥꯏꯅꯔꯝꯃꯤ।



ꯅꯨꯃꯤꯠ ꯅꯤꯐꯨꯒꯤ ꯃꯇꯨꯡꯗ,
ꯖꯣꯁꯦꯐ ꯑꯃꯁꯨꯡ ꯃꯦꯔꯤꯅ
ꯖꯤꯁꯨꯕꯨ ꯌꯦꯔꯨꯁꯥꯂꯦꯝꯒꯤ
ꯅꯤꯡꯅꯁꯡꯗ
ꯄꯨꯔꯛꯂꯝꯃꯤ। ꯃꯐꯝ
ꯑꯗꯨꯗ ꯁꯤꯃꯤꯌꯣꯟ ꯀꯧꯕ
ꯅꯤꯄ ꯑꯃꯅ ꯑꯉꯥꯡ
ꯑꯗꯨꯒꯤ ꯗꯃꯛ ꯁꯦꯝꯕꯤꯕ
ꯃꯄꯨꯕꯨ ꯊꯥꯒꯠꯂꯝꯃꯤ,
ꯑꯗꯨꯒ ꯑꯍꯜ ꯑꯣꯏꯔꯕ
ꯁꯦꯝꯕꯤꯕ ꯃꯄꯨꯒꯤ ꯊꯧꯒꯜ
ꯇꯧꯕ ꯑꯅꯥ ꯀꯧꯕ ꯅꯤꯄ
ꯑꯗꯨꯁꯨ ꯊꯥꯒꯠꯂꯝꯃꯤ।



ꯃꯈꯣꯏ ꯑꯅꯤꯃꯛ ꯖꯤꯁꯨ
ꯁꯦꯝꯕꯤꯕ ꯃꯄꯨꯒꯤ ꯃꯆꯥ,
ꯊꯥꯔꯛꯀꯅꯤ ꯍꯥꯏꯅ
ꯋꯥꯁꯛꯂꯝꯕ ꯀꯟꯕꯤꯕ
ꯃꯄꯨ ꯑꯗꯨꯅꯤ ꯍꯥꯏꯕ
ꯈꯡꯂꯝꯃꯤ। ꯖꯣꯁꯦꯐꯅ
ꯎꯆꯦꯛ ꯑꯅꯤ ꯏꯔꯥꯠ ꯄꯣꯠ
ꯑꯣꯏꯅ ꯀꯠꯈꯤ। ꯃꯁꯤ
ꯂꯥꯏꯔꯕꯁꯤꯡꯅ ꯃꯈꯣꯏꯒꯤ
ꯅꯧꯅ ꯄꯣꯛꯄ ꯑꯉꯥꯡ
ꯏꯄꯨꯔꯣꯏꯗ ꯀꯠꯊꯣꯛꯄ
ꯃꯇꯝꯗ ꯄꯥꯊꯣꯛꯅꯕ
ꯀꯥꯡꯂꯣꯟ ꯑꯃꯅꯤ।



ꯃꯇꯝ ꯈꯔ ꯂꯩꯔꯒ,
ꯌꯥꯝꯅ ꯃꯔꯨꯨ ꯑꯣꯏꯕ
ꯊꯋꯥꯟꯃꯤꯆꯥꯛ ꯑꯃꯅ
ꯅꯣꯡꯄꯣꯛꯂꯣꯝꯗꯒꯤ
ꯌꯦꯔꯨꯁꯥꯂꯦꯝꯗ
ꯂꯥꯛꯄ ꯃꯍꯩ

ꯍꯩꯕ ꯃꯤꯁꯤꯡ ꯂꯝꯖꯤꯡꯗꯨꯅ
ꯄꯨꯔꯛꯂꯝꯃꯤ। “ꯅꯧꯅ ꯄꯣꯛꯄ
ꯖꯤꯍꯨꯗꯤꯒꯤ ꯅꯤꯡꯊꯧ ꯑꯗꯨ ꯀꯗꯥꯏꯗ
ꯂꯩꯕꯒꯦ ꯍꯥꯏꯅ ꯃꯈꯣꯏꯅ ꯍꯡꯂꯝꯃꯤ?
ꯑꯩꯈꯣꯏ ꯃꯍꯥꯛꯄꯨ ꯈꯨꯔꯨꯝꯕ ꯄꯥꯝꯃꯤ।”



ꯅꯤꯡꯊꯧ ꯍꯦꯔꯣꯗꯅ ꯃꯍꯩ ꯍꯩꯕ
ꯃꯤꯁꯤꯡ ꯑꯗꯨꯒꯤ ꯃꯔꯝꯗ
ꯇꯥꯔꯝꯃꯤ। ꯄꯨꯛꯅꯤꯡ ꯋꯥꯔꯗꯨꯅ,
ꯃꯍꯥꯛꯅ ꯃꯈꯣꯏꯗ ꯍꯥꯏꯔꯝꯃꯤ
ꯅꯈꯣꯏꯅ ꯖꯤꯁꯨ ꯍꯦꯛ ꯐꯡꯕꯒ
ꯑꯩꯉꯣꯟꯗ ꯇꯝꯃꯨ। “ꯑꯩꯁꯨ ꯃꯥꯕꯨꯨ
ꯈꯨꯔꯨꯝꯕ ꯄꯥꯝꯃꯤ,” ꯍꯦꯔꯣꯗꯅ
ꯍꯥꯏꯈꯤ। ꯑꯗꯨꯕꯨ ꯃꯍꯥꯛꯅ
ꯃꯆꯤꯟ ꯊꯤꯔꯝꯃꯤ। ꯍꯦꯔꯣꯗꯅ
ꯖꯤꯁꯨꯕꯨ ꯍꯥꯠꯄ
ꯄꯥꯝꯂꯝꯃꯤ।



ꯊꯋꯥꯟꯃꯤꯆꯥꯛ ꯑꯗꯨꯅ ꯃꯈꯣꯏꯕꯨ ꯖꯣꯁꯦꯐ ꯑꯃꯁꯨꯡ
ꯃꯦꯔꯤꯅ ꯄꯤꯛꯂꯤꯕ ꯑꯉꯥꯡ ꯑꯗꯨꯒ ꯂꯣꯏꯅꯅ ꯂꯩꯔꯤꯕ
ꯌꯨꯝ ꯑꯗꯨ ꯆꯞ ꯆꯥꯅ ꯂꯝꯖꯤꯡꯂꯝꯃꯤ। 
ꯈꯨꯎ ꯈꯨꯗꯛ ꯄꯨꯟꯗꯨꯅ ꯈꯨꯔꯨꯝꯃꯤ,
ꯃꯈꯣꯏꯅ ꯃꯃꯜ ꯌꯥꯝꯂꯕ ꯁꯥꯅꯥꯒꯤ
ꯈꯨꯗꯣꯜ ꯄꯣꯠ ꯑꯃꯁꯨꯡ ꯃꯅꯝ ꯅꯨꯡꯁꯤꯕ

ꯊꯥꯎ ꯖꯤꯁꯨꯗ ꯈꯨꯗꯣꯜ
ꯑꯣꯏꯅ ꯀꯠꯂꯝꯃꯤ।



ꯁꯦꯝꯕꯤꯕ ꯃꯄꯨꯅ ꯃꯍꯩ ꯍꯩꯕ ꯃꯤꯁꯤꯡ
ꯃꯌꯨꯝꯗ ꯂꯣꯟꯅ ꯍꯟꯈꯤꯅꯕ
ꯍꯥꯏꯔꯝꯃꯤ। ꯍꯦꯔꯣꯗ ꯌꯥꯝꯅ ꯁꯥꯎꯈꯤ। 
ꯖꯤꯁꯨꯕꯨ ꯇꯨꯝꯅ ꯃꯥꯡꯍꯟꯅꯕ, ꯐꯠꯇꯕ
ꯂꯩꯉꯥꯛꯄ ꯃꯄꯨ ꯑꯁꯤꯅ ꯕꯦꯠꯂꯦꯍꯦꯝꯒꯤ
ꯄꯤꯛꯂꯤꯕ ꯑꯉꯥꯡ ꯅꯤꯄꯥꯃꯆꯥꯁꯤꯡ

ꯂꯣꯏꯅ
ꯍꯥꯠꯈꯤ।



ꯑꯗꯨꯃ ꯑꯣꯏꯅꯃꯛ
ꯍꯦꯔꯣꯗꯅ ꯁꯦꯝꯕꯤꯕ
ꯃꯄꯨꯒꯤ ꯃꯆꯥꯅꯤꯄꯥꯕꯨ
ꯁꯣꯛꯍꯅꯕ ꯉꯝꯈꯤꯗꯦ!
ꯃꯡꯗ ꯇꯥꯛꯂꯝꯕ ꯑꯗꯨꯒꯤ
ꯃꯇꯨꯡ ꯏꯟꯅ, ꯖꯣꯁꯦꯐꯅ
ꯃꯦꯔꯤ ꯑꯃꯁꯨꯡ ꯖꯤꯁꯨꯕꯨ
ꯈꯨꯗꯣꯡ ꯊꯤꯕ ꯅꯡꯗꯅꯕ
ꯏꯖꯤꯞꯇ ꯄꯨꯔꯝꯃꯤ।



ꯍꯦꯔꯣꯗ ꯁꯤꯈ꯭ꯔꯕ
ꯃꯇꯨꯡꯗ ꯖꯣꯁꯦꯐꯅ
ꯃꯦꯔꯤ ꯑꯃꯁꯨꯡ
ꯖꯤꯁꯨꯕꯨ ꯏꯖꯤꯞꯇꯒꯤ
ꯄꯨꯔꯛꯈꯤ। 

ꯃꯈꯣꯏ ꯒꯂꯤꯂꯤꯒꯤ ꯆꯥꯡꯖꯧꯔꯦꯟ
ꯃꯅꯥꯛꯇ, ꯅꯖꯔꯦꯠ ꯀꯧꯕ ꯈꯨꯟꯉꯡ ꯃꯆꯥ ꯑꯃꯗ ꯂꯩꯔꯝꯃꯤ।



ꯖꯤꯁꯨ ꯄꯣꯛꯄ

ꯁꯦꯝꯕꯤꯕ ꯃꯄꯨꯒꯤ ꯋꯥꯍꯩ, ꯕꯥꯏꯕꯜꯗ ꯌꯥꯎꯕ ꯋꯥꯔꯤ ꯑꯃ

ꯑꯁꯤꯗ ꯐꯡꯏ

ꯃꯠꯊꯤ 1-2, ꯂꯨꯛ 1-2 

“ꯅꯍꯥꯛꯀꯤ ꯋꯥꯍꯩ ꯆꯡꯂꯛꯄꯗ ꯃꯉꯥꯜ ꯐꯡꯏ.”
ꯏꯁꯩꯩ ꯂꯥꯏꯔꯤꯛ 119:130



ꯂꯣꯏꯔꯦ



ꯕꯥꯏꯕꯜꯒꯤ ꯋꯥꯔꯤ ꯑꯁꯤꯅ ꯃꯇꯤꯛ-ꯃꯉꯥꯜꯅ ꯊꯜꯂꯕ
ꯑꯩꯈꯣꯏꯒꯤ ꯁꯦꯝꯕꯤꯕ ꯃꯄꯨꯒꯤ ꯃꯔꯝꯗ ꯑꯃꯁꯨꯡ ꯏꯕꯨꯡꯉꯣ ꯃꯍꯥꯛꯄꯨ

ꯑꯩꯈꯣꯏꯅ ꯃꯁꯛ ꯈꯡꯕ ꯃꯍꯥꯛꯅ ꯄꯥꯝꯃꯤ ꯍꯥꯏꯕꯒꯤ ꯃꯔꯝꯗ ꯑꯩꯈꯣꯏꯗ ꯇꯥꯛꯄꯤ।

ꯁꯦꯝꯕꯤꯕ ꯃꯄꯨꯅ ꯑꯌꯣꯟ-ꯑꯔꯥꯟ ꯍꯥꯏꯅ ꯀꯧꯕ ꯐꯠꯇꯕ ꯊꯕꯛꯁꯤꯡ ꯑꯩꯈꯣꯏꯅ ꯇꯧꯔꯦ ꯍꯥꯏꯕ
ꯏꯕꯨꯡꯉꯣ ꯃꯍꯥꯛꯅ ꯈꯡꯏ। ꯑꯌꯣꯟ-ꯑꯔꯥꯟꯒꯤ ꯑꯇꯧꯃꯜꯗꯤ ꯁꯤꯕꯅꯤ, ꯑꯗꯨꯕꯨ ꯁꯦꯝꯕꯤꯕ
ꯃꯄꯨꯅ ꯅꯍꯥꯛꯄꯨ ꯑꯁꯨꯛꯀꯤ ꯃꯇꯤꯛ ꯅꯨꯡꯁꯤꯕꯤ ꯃꯔꯝ ꯑꯗꯨꯅ ꯃꯍꯥꯛꯀꯤ ꯑꯃꯇ ꯉꯥꯏꯔꯕ
ꯃꯆꯥꯅꯤꯄ ꯖꯤꯁꯨꯕꯨ ꯅꯍꯥꯛꯀꯤ ꯑꯌꯣꯟ-ꯑꯔꯥꯟꯒꯤ ꯎꯁꯤꯟ ꯑꯣꯏꯅ ꯎ-ꯀꯥꯔꯣꯡ ꯃꯊꯛꯇ

ꯁꯤꯕꯤꯅꯕ ꯊꯥꯕꯤꯔꯦ। ꯑꯗꯨꯒ ꯖꯤꯁꯨꯅ ꯑꯃꯨꯛ ꯁꯤꯕꯗꯒꯤ ꯍꯤꯡꯒꯠꯇꯨꯅ ꯁꯣꯔꯥꯔꯦꯟꯗ ꯀꯥꯈꯤ!
ꯅꯍꯥꯛꯅ ꯖꯤꯁꯨꯕꯨ ꯊꯥꯖꯔꯕꯗꯤ ꯑꯃꯁꯨꯡ ꯅꯍꯥꯛꯀꯤ ꯑꯌꯣꯟ-ꯑꯔꯥꯟꯁꯤꯡ ꯀꯣꯛꯄꯤꯌꯨ ꯍꯥꯏꯅ
ꯃꯉꯣꯟꯗ ꯍꯥꯏꯖꯔꯕꯗꯤ, ꯃꯍꯥꯛꯅ ꯁꯣꯏꯗꯅ ꯀꯣꯛꯄꯤꯒꯅꯤ! ꯃꯍꯥꯛ ꯅꯡꯒꯤ ꯄꯨꯟꯁꯤꯗ
ꯂꯥꯛꯀꯅꯤ ꯑꯃꯁꯨꯡ ꯃꯍꯥꯛꯀ ꯂꯣꯏꯅꯅ ꯂꯣꯝꯕ ꯅꯥꯏꯗꯅ ꯍꯤꯡꯃꯤꯟꯅꯕ ꯐꯡꯒꯅꯤ।

ꯅꯡꯅ ꯃꯁꯤ ꯑꯆꯨꯝꯕꯅꯤ ꯍꯥꯏꯅ ꯊꯥꯖꯔꯕꯗꯤ, ꯑꯁꯨꯝꯅ ꯁꯦꯝꯕꯤꯕ ꯃꯄꯨꯗ ꯍꯥꯏꯖꯧ: ꯅꯨꯡꯁꯤꯔꯕ
ꯖꯤꯁꯨ, ꯑꯩ ꯅꯍꯥꯛꯄꯨ ꯁꯦꯝꯕꯤꯕ ꯃꯄꯨꯅꯤ ꯍꯥꯏꯕ ꯊꯥꯖꯩ, ꯅꯍꯥꯛꯅ ꯇꯥꯏꯕꯡꯄꯥꯟꯗ ꯃꯤ ꯑꯣꯏꯅ
ꯂꯥꯛꯇꯨꯅ ꯑꯩꯒꯤ ꯑꯌꯣꯟ-ꯑꯔꯥꯟꯒꯤ ꯗꯃꯛ ꯁꯤꯕꯤ ꯑꯃꯁꯨꯡ ꯁꯤꯕꯗꯒꯤ ꯍꯤꯡꯒꯠꯈꯤ। ꯑꯩꯒꯤ
ꯄꯨꯟꯁꯤꯗ ꯂꯥꯛꯄꯤꯌꯨ ꯑꯗꯨꯒ ꯑꯩꯒꯤ ꯑꯌꯣꯟ-ꯑꯔꯥꯟꯁꯤꯡ ꯉꯥꯛꯄꯤꯌꯨ, ꯑꯗꯨꯒ ꯑꯩ ꯑꯅꯧꯕ
ꯄꯨꯟꯁꯤ ꯍꯧꯖꯤꯛ ꯐꯡꯖꯒꯦ ꯑꯃꯁꯨꯡ ꯅꯍꯥꯛꯀ ꯂꯣꯏꯅꯅ ꯂꯣꯝꯕ ꯅꯥꯏꯗꯅ ꯍꯤꯡꯕ ꯐꯡꯖꯒꯦ। 

ꯅꯍꯥꯛꯀꯤ ꯍꯥꯏꯕ ꯏꯟꯕ ꯅꯆꯥ ꯑꯃ ꯑꯣꯏꯅ ꯍꯤꯡꯕ ꯉꯝꯅꯕ ꯑꯩꯒꯤ ꯏꯇꯦꯡ ꯄꯥꯡꯕꯤꯌꯨ। ꯑꯃꯦꯟ।

ꯅꯨꯃꯤꯠ ꯈꯨꯗꯤꯡꯒꯤ ꯕꯥꯏꯕꯜ ꯄꯥꯎ ꯑꯃꯁꯨꯡ ꯁꯦꯝꯕꯤꯕ ꯃꯄꯨꯗ ꯍꯥꯏꯖꯧ! ꯖꯣꯍꯥꯟ 3:16

